
O‘QITUVCHILARINING MATN 
USTIDA ISHLASH ORQALI 
O‘QUVCHILARNING NUTQIY 
KOMPETENSIYALARINI 
RIVOJLANTIRISHDA NAZARIY 
ASOSLANISH MOHIYATI
Boxodirova Muxlisa Xoljigitovna
Nizomiy nomidagi O‘zbekiston milliy pedagogika
universitetining tayanch doktoranti

Annotatsiya: Ushbu maqolada bo‘lajak boshlang‘ich sinf o‘qituvchilarining matn ustida ishlash orqali o‘quvchilarning 
nutqiy kompetensiyalarini rivojlantirishga oid ilmiy tushunchalar va nazariy asoslar yoritilgan. Shuningdek, mazkur masala 
bo‘yicha metodist, pedagog va psixolog olimlarning qarashlari keltirilib, ularning fikrlari tahlil qilingan.

Kalit so‘zlar: bo‘lajak boshlang‘ich sinf o‘qituvchilari, matn ustida ishlash, o‘quvchilarning nutqiy kompetensiyalari, ilmiy 
tushunchalar, nazariy asoslar, qarashlar, subyektiv munosabat.
Abstract: This article presents the views of methodologists, educators, and psychologists on scientific concepts and the-
oretical foundations for developing students’ speech competencies through working with texts in the preparation of future 
primary school teachers. It also analyzes their perspectives.

Key words: future primary school teachers, working with texts, students’ speech competencies, scientific concepts, the-
oretical foundations, views, subjective attitude.
Аннотация: В данной статье представлены взгляды методистов, педагогов и психологов на научные концепции 
и теоретические основы развития речевых компетенций учащихся посредством работы с текстом у будущих учи-
телей начальной школы, а также проанализированы их мнения.

Ключевые слова: будущие учителя начальной школы, работа с текстом, речевые компетенции учащихся, 
научные концепции, теоретические основы, взгляды, субъективное отношение.

KIRISH
O‘quv jarayonida ta’lim subyektlarining nutqiy kompetentligini zamonaviy ilg‘or texnologiyalar va interak-

tiv-innovatsion metodlar vositasida rivojlantirish muhim ahamiyat kasb etadi. Bunda ilmiy-nazariy asoslanish, 
pedagogik ustuvorlik va didaktik tamoyillarga tayanib tashkil etish, o‘quv mashg‘ulotlari maqsad va vazifalarini 
fanlararo aloqadorlik asosida interaktiv tarzda o‘rgatish ulardagi nutqiy-ijodiy faollikni oshiradi. Shu nuqtayi 
nazardan, dastlab tushunchalarning lug‘aviy-semantik mazmuni va konseptual asoslanishi bo‘yicha bilimlarni 
kengaytirish maqsadga muvofiqdir. 

Kontekst so‘zining lug‘aviy ma’nosi va semantik birlik sifatidagi xususiyati hamda mohiyatidan kelib 
chiqib aytish joizki, “kontekst” atamasi bo‘lajak boshlang‘ich sinf o‘qituvchilarining matn ustida ishlash orqali 
o‘quvchilarning nutqiy kompetensiyalarini rivojlantirishda muhim terminlardan biri sanaladi. U tilshunoslik va 
mantiqqa oid leksema bo‘lib, grammatik va morfologik ifodalarni muayyan matn asosida tushunishga yordam 
beruvchi vositadir. Mazkur ta’limiy vosita nutqiy vaziyatning nazariy-konseptual asoslarini yoritishni ta’minlaydi. 
Shu sababli o‘quvchilarni kontekstli yondashuvga yo‘naltirish va nutqiy kompetentligini rivojlantirishda muhim 
o‘rin tutadi. Ushbu tushunchaning g‘oyaviy-nazariy tavsifi tadqiqotchi M. Yo‘ldoshevning badiiy matn lingvo
poetikasiga bag‘ishlangan monografiyasida batafsil bayon etilgan [1].

MAVZUGA OID ADABIYOTLAR SHARHI
Tadqiqotchi Sh. Sariyev matn mazmunini o‘rganish, tahlil qilish va idrok etish uchun ifodali o‘qish hamda 

yod olish, matndagi voqealarga munosabat bildirish, voqealar tizimi va tasviriy vositalarni aniqlash, asosiy 
g‘oyani belgilash, matn mazmunini qayta hikoyalash, ma’lumotlarga tayanib hikoyani davom ettirish, izlanish 
va ijodkorlikni talab etuvchi topshiriqlar, lug‘at ishlari hamda mustaqil ravishda hikoya tuzish yoki yozishga doir 
savol-topshiriqlarni ishlab chiqqan [2].

Metodist olima U. Masharipovaning fikricha, “Ona tili darsliklariga kiritiladigan mashq materiallari quyidagi 
mezonlar asosida tanlanishi o‘quvchilar nutqiy ko‘nikma va malakalarini o‘stirishning muhim omili sanaladi:

•	 bog‘lanishli matn xarakterida bo‘lishi;

•	 o‘rganilayotgan til bilimini o‘zlashtirishni ta’minlashi va mustahkamlashi;

•	 o‘quvchilar hayotiga bog‘liq va yoshiga mos bo‘lishi;

•	 davr taraqqiyotini o‘zida aks ettirishi;

•	 ta’limning shu bosqichida o‘qitiladigan fanlar bilan bog‘lanishi” [3].

D. Muhamedova matn atamasini quyidagicha izohlaydi: “1) matn deyilganda, tugal mazmunga ega bo‘lgan 
bir yoki undan ortiq gaplardan tuzilgan ifoda; 2) qissa, roman, gazeta yoki jurnal maqolasi, ilmiy monografiya, 
turli turdagi hujjatlar va shu kabi nutqiy asarlar mazmuni” [4].

“Ma’lum bo‘ladiki, matnni o‘qib tushunish, o‘qib eshittirilgan matn mazmunini anglash, matnni yod olish 
o‘quvchilarning retseptiv va reproduktiv nutqinigina o‘stirishga yordam beradi” [5]. Boshlang‘ich sinf o‘quvchilar-
ining nutqiy kompetensiyalarini rivojlantirishda matn ustida ishlash asosiy o‘rin tutadi. 

Matnni o‘qish, uning mohiyatini anglash hamda mazmunini to‘liq tushunish jarayonida o‘quvchilarning 
egallagan bilimlari va fikrlash mahsuli sinovdan o‘tadi. O. L. Kamenskaya “Matn va kommunikatsiya” asarida: 
“Matn bir vaqtning o‘zida emas, balki bir necha asr avvalgi va keyingi shaxslar o‘rtasida aloqa munosabatini 
yuzaga keltiruvchi vositadir”, – deya ta’kidlaydi [6].

Bo‘lajak boshlang‘ich sinf o‘qituvchilari matnli o‘qitish orqali turli axborotlarga ega bo‘ladilar. “Matn yaratil-
ishi modullariga axborot generatori va artikulyatorlari kiradi. Nutq, xususan, matn yaratilishi nafaqat semantik 
va grammatik qonuniyatlarga, balki axborotni bayon qilishning o‘ziga xos qoidalariga ham bo‘ysunadi” [7].

N. Abdurahmonovning “O‘zbek tili o‘qitish metodikasi” asarida o‘quvchilarning so‘z boyligini oshirish hamda 
badiiy asarlardan olingan matnlar ustida ishlashning ijobiy natijalari haqida fikr yuritilgan [8].

Ayonki, “Ona tili” darsliklarida ilmiy, rasmiy va publitsistik matnlar bilan bir qatorda badiiy matnlar ham o‘rin 
olgan. K. Mavlonomaning e’tiroficha, “Badiiy matnning til xususiyatlarini o‘rganishdan ko‘zlanadigan asosiy 
maqsad o‘quvchilarni so‘z ishlatish mahorati bilan tanishtirish va ularda shunday mahorat ko‘nikmalarini shakl
lantirishdir” [9].

Bizningcha, badiiy matn orqali o‘quvchilarda so‘zni o‘rinli qo‘llash va matnga mos leksik birliklarni tanlab 
ishlatish ko‘nikmalari shakllanadi. Ularda matn mazmuniga mos leksik birliklarning ma’nolari va farqli jihatlarini 
bilgan holda so‘z qo‘llash mahorati rivojlanib boradi. Natijada og‘zaki va yozma savodxonlik darajasi oshadi.

Taniqli metodist T. Ziyodova matn mazmunini saqlagan holda uning shaklini o‘zgartirish, matndagi so‘zlarni 
ma’nodosh birliklar bilan almashtirish, o‘quvchilarning so‘z boyligini oshirish yuzasidan topshiriqlar ishlab 
chiqqan hamda matnda qo‘llaniladigan sintaktik birliklar yuzasidan ilmiy fikr-mulohazalar bildirgan [10].

TADQIQOT METODOLOGIYASI
Hozirgi vaqtda ta’lim jarayonida o‘qitishning zamonaviy metodlari keng qo‘llanilmoqda. O‘qitishning 

zamonaviy metodlarini qo‘llash o‘qitish jarayonida yuqori samaradorlikka erishishga olib keladi. Bu metodlarni 
har bir darsning didaktik vazifasidan kelib chiqib tanlash bilan birga, bo‘lajak boshlang‘ich sinf o‘qituvchila-
rining matn ustida ishlash orqali o‘quvchilarning nutqiy kompetensiyalarini rivojlantirish muhim vazifa ekan-
ligini anglagan holda, ona tili darslarida o‘quvchilarning og‘zaki va yozma nutqi o‘sib borishiga zamin yaratish 
maqsadga muvofiqdir.

Bo‘lajak boshlang‘ich sinf o‘qituvchilarining matn ustida ishlash orqali o‘quvchilarning nutqiy kompeten-
siyalarini rivojlantirish asoslari ta’limiy vositalarda o‘z aksini topib, ona tili o‘quv dasturlari va o‘quv darsliklari 
orqali amalga oshiriladi. Ona tili darsliklarida berilgan mashqlarning aksariyat qismi o‘quvchilarning og‘zaki va 
yozma nutqini rivojlantirishga xizmat qiladi.

Adabiy nutq va uning xususiyatlari haqidagi dastlabki bilimlar umumiy o‘rta ta’lim muassasalaridan boshlab 
ona tili darsliklarida o‘quvchilarga qoidalar, ta’riflar, mashq va topshiriqlar shaklida berilgan.

O‘quvchilar yoshligidan nutq va uning turlari, ahamiyati, nutqning inson hayotidagi o‘rni haqida tushuncha-
larga ega bo‘ladilar. 8-sinf “Ona tili” darsligida nutqning turlari va uning ko‘rinishlari haqida 4-mashqda ma’lumot 
berilgan. “Til kishilik jamiyatida fikr almashish, aloqa-aralashuvning eng asosiy vositasidir, u yozma va og‘zaki 
nutq jarayonida o‘z ijtimoiy vazifasini bajaradi. Nutqning adabiy va shevaga xos ko‘rinishlari bor” [11]. Ilmiy 
matnni o‘qing va tushunganlaringizni so‘zlab bering tarzidagi topshiriqlar o‘quvchilarda nutqning shakllanishi 
yuzasidan bilim va ko‘nikmalar hosil qilishga xizmat qiladi. Bu mashqni o‘qituvchi va o‘quvchilar bilan birgalikda 
savol-javob orqali mustahkamlash bo‘lajak boshlang‘ich sinf o‘qituvchilarining matn ustida ishlash orqali o‘quv
chilarning nutqiy kompetensiyalarini rivojlantirishini ta’minlaydi. So‘zni o‘z o‘rnida ishlata bilish, uning leksik 
ma’nosini anglash zarur. So‘zning leksik ma’nosini tushunmaslik uni xato qo‘llashga olib keladi. 

Boshlang‘ich sinf o‘quvchilarining nutqiy kompetensiyasini rivojlantirishda o‘z nutqida morfemik va leksik 
birliklarni to‘g‘ri qo‘llash hamda matndan lisoniy sathlarni anglagan holda ularni matn tarkibiga kiritish bo‘yicha 
bilimga ega bo‘ladilar. Ular gaplarni so‘z va so‘z birikmasiga ajratganda, gapda ishtirok etgan so‘zlar va ularning 
o‘zaro semantik xususiyatini yaxlit holda tushuna olish ko‘nikmasini shakllantiradilar. Bo‘lajak boshlang‘ich sinf 
o‘qituvchilarining matn ustida ishlash orqali o‘quvchilarning nutqiy kompetensiyalarini rivojlantirishning asosiy 
maqsadlaridan biri o‘quvchiga o‘z fikrini og‘zaki va yozma shaklda aniq, tushunarli va savodli tarzda ifoda-
lashni o‘rgatishdir. Bo‘lajak boshlang‘ich sinf o‘qituvchilarining matn ustida ishlash orqali o‘quvchilarning nutqiy 
kompetensiyalarini rivojlantirish uchun ularni mushohada qilishga o‘rgatib, yozma nutqiga e’tibor qaratish 
o‘qituvchilarning vazifalaridan biri hisoblanadi. Bu haqida ma’lumotlar darslik va qo‘llanmalarda yoritilgan. 
Xususan, B. To‘xliyev, M. Shamsiyeva, T. Ziyodovalarning “O‘zbek tili o‘qitish metodikasi” [12] nomli qo‘llanma-
sida quyidagicha ma’lumot keltirilgan: ona tili ta’limining onglilik prinsipi quyidagilarni nazarda tutadi:

1.	 Tilning ifoda imkoniyatlaridan to‘g‘ri va o‘rinli, nutqiy vaziyatlarga mos ravishda foydalana olish;

2.	 Mustaqil va ijodiy mushohada malakalarini shakllantirish, ijodiy tafakkur kurtaklarini rivojlantirish;

3.	 Kommunikativ savodxonlik, zamonaviy texnik vositalardan til o‘rganish jarayonida unumli foydalanishning 
turli usul va vositalarini bilish;

4.	 Lingvopsixologik o‘quv topshiriqlari tizimini ona tili ta’limiga joriy etish o‘quvchi ongida mustaqil mushohada 
yuritish, so‘z tanlash va fikr ehtiyojini hosil qilishga, ko‘nikma va malakalarni shakllantirishga, nutqiy faoliyat 
ko‘lamini kengaytirishga xizmat qiladi.

Boshlang‘ich sinf o‘quvchilarining nutqiy kompetensiyalarini rivojlantirishda ularning darsdan keyin 
qo‘shimcha badiiy adabiyotlarni mutolaa qilishiga alohida e’tibor qaratish lozim. 

Darhaqiqat, boshlang‘ich sinf o‘quvchilari badiiy adabiyotni o‘qib, uni mustaqil tahlil qilar ekan, ularning 
og‘zaki nutqi rivojlanishi bilan bir qatorda savodxonlik darajasi ham oshadi. Qolaversa, har qanday badiiy asar 
o‘quvchining dunyoqarashini va so‘z boyligini oshirishga xizmat qiladi.

Bo‘lajak boshlang‘ich sinf o‘qituvchilarining matn ustida ishlash orqali o‘quvchilarning nutqiy kompeten-
siyalarini rivojlantirishda og‘zaki nutqni takomillashtirish bilan birga yozma nutq ham talab darajasida bo‘lishi 
lozim. A. G‘ulomovning fikricha: “Ba’zan o‘quvchilar berilgan savollarga nazariy jihatdan to‘g‘ri javob qaytaradi. 
O‘qituvchining nazarida u ona tilining qoidalarini yaxshi o‘zlashtirgandek tuyuladi. Ammo yozma ish jarayonida 
ana shu ‘o‘zlashtirgan’ qoidaga taalluqli qator xatolar sodir bo‘ladi”. Shuning uchun dars jarayonida o‘quv
chilarning yozma nutqiga jiddiy e’tibor berish orqali ularning rasmiy ish hujjatlarini to‘g‘ri yozishiga yordam 
bergan bo‘lamiz.

Boshlang‘ich sinf o‘quvchilarining yozma nutq kompetensiyasini rivojlantirish uchun quyidagi faoliyatli 
omillarga tayanish lozim:

•	 boshlang‘ich sinf o‘quvchilariga lug‘atlar bilan ishlashni o‘rgatish;

•	 matn tarkibiga so‘zni to‘g‘ri tanlash me’yorini bilishga yo‘naltirish;

•	 matnga mos leksik birliklar semantikasini tushunishni oshirish;

•	 o‘zbek tilining imlo qoidalariga asoslanib matnni to‘g‘ri yozishni nazorat qilish.

XULOSA
Xulosa qilib aytganda, nutq turlari, xususan, yozma nutq jamiyatda millat savodxonligini belgilovchi muhim 

omil sanaladi. Ona tili fanini o‘qitishda hozirgi zamon talablari asosida yondashish, dars jarayonida ilg‘or peda-
gogik texnologiyalarni qo‘llash zamonaviy o‘qituvchi oldida turgan asosiy vazifalardan biridir. Chunki an’anaviy 
ta’lim jarayoni o‘quvchilarni tayyor ma’lumotlarni o‘rganishga qaratilgan bo‘lsa, bugungi ta’lim jarayoni yangi 

innovatsion texnologiyalardan samarali foydalanish, o‘rgatilayotgan bilimlarni o‘quvchining o‘zi mustaqil 
ravishda izlab topishi va erkin holda xulosa chiqarishga undashni maqsad qilgan.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Biologiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00



AKTABGACHA VA
AKTAB TA’LIMI

AKTABGACHA VA
AKTAB TA’LIMI

527

M
A

K
TA

B
 T

A’
LI

M
I

SC
H

O
O

L 
ED

U
CA

T
IO

N
Ш

К
О

Л
Ь

Н
О

Е 
О

Б
РА

ЗО
В

А
Н

И
Е

2026-yil, fevral, 2(2)-son

2026. №2(2)

Mas’ul muharrir: Ramzidin Ashurov
Ingliz tili muharriri: Murod Xoliyorov
Musahhih: Alibek Zokirov
Sahifalovchi va dizayner: Iskandar Islomov

 © Materiallar ko‘chirib bosilganda “Maktabgacha va maktab ta’limi” jurnali manba sifatida 
ko‘rsatilishi shart. Jurnalda bosilgan material va reklamalardagi dalillarning aniqligiga mualliflar 

ma’sul. Tahririyat fikri har vaqt ham mualliflar fikriga mos kelamasligi mumkin. Tahririyatga 
yuborilgan materiallar qaytarilmaydi.

Manzilimiz: Toshkent shahar, Yunusobod tumani
19-mavze, 17-uy. 

“Maktabgacha va maktab ta’limi” jurnali 26.09.2023-yildan 
O‘zbekiston Respublikasi Prezidenti Adminstratsiyasi huzuridagi

Axborot va ommaviy kommunikatsiyalar agentligi tomonidan
№C–5669363 reyestr raqami tartibi bo‘yicha ro‘yxatdan o‘tkazilgan.

 Litsenziya raqami: № 136361.


